
				এই পাতাটির মুদ্রণ সংশোধন করা প্রয়োজন। 
১৪ |
আমরা অধিক্ষেপ দ্বার এবং পরের ধৈর্য্যনাশক বিষাদগ্ধ নারাচসদৃশ বাক্য দ্বারা সুজনগণের হৃদয়ে নির্দয়ভাবে শল্য বিদ্ধ করিয়াছি। আমরা নিতান্ত ঈর্ষ্যাপর অনাৰ্য্য । মানিগণের মাননাশেই আমাদের আগ্রহ ছিল । ২৮ ।
আমরা কখনও দান করি নাই । অন্যের ধন হরণ করিয়াছি । আমাদের চিত্তে সতত হিংস থাকিত । আমরা দেহ দ্বারা অনেক বিকৃত কৰ্ম্ম করিয়াছি । পরের দারাপহরণও করিয়াছি । ২৯ ।
এইরূপ কুহকাসক্ত ও ক্ষুদ্রকৰ্ম্মে সুদক্ষ আমরা এখন এই ঘোর প্রেতনগরে ক্লেশপাত্র হইয়াছি । ৩০ ৷
শ্রোণকোটিকণ তাহাদের এইরূপ বাক্য শ্রবণ করিয়া এবং অন্য স্থানেও তথাবিধ অনভিপ্রেত প্রেতগণকে দেখিয়া করুণাকুল হইয়। ছিলেন । ৩১ i
তিনি পুণ্যবলে সেই দুর্গম প্রেতপুর হইতে নির্গত হইয়া বিমল ও শীতল ছায়াসম্পন্ন বনপ্রদেশে উপস্থিত হইলেন । ৩২ ৷
অনন্তর ক্রমে ক্রমে সূৰ্য্য অস্তমিত হইলেন বোধ হইল যেন বহুদূর পথ অতিক্রম করায় পরিশ্রান্ত ও তৃষ্ণাৰ্ত্ত হইয়া সূৰ্য্য পর্বত হইতে পতিত হইলেন। ৩৩ ।
চতুর্দিকের প্রকাশকারক দিন পুণ্যের ন্যায় ক্ষয় প্রাপ্ত হইলে সম্মোহমলিন পাপের ন্যায় ঘোর অন্ধকার উদিত হইল। ৩৪ ।
তখন ভূঙ্গ ও বিহঙ্গগণ নিঃশব্দ হইলে নলিনীগণের বিকাশসম্পদ মুদ্রিত হইল । বোধ হইল যেন তাহারাও নিদ্রিত হইল। ৩৫।
তৎপরে শীতাংশু চন্দ্র কারুণ্যবশতঃ জ্যোৎস্নারূপ অমৃতশলাকা দ্বারা উজ্জ্বল তারামণ্ডিত জগন্নেত্রকে অন্ধকারশূন্ত করিলেন । ৩৬ ।
সুধাকর দিন ও যামিনীতে ক্ষয় ও উদয়রপ পরিবর্তন দ্বার বহুবিভ্রম প্রদর্শন করিয়া সেন হাস্য করিতেছিলেন । ৪৭ ৷

